
                 ХАЛЫҚ МЕДИЦИНАСЫНДАҒЫ СЫНЫҚШЫЛЫҚ 
Аннотация : Халық медициасы – этнографиялық құбылыс. Халық медицинасы және халық емшісі - өз ортасына,  өз заманына сай келетін  табиғи орта, тіршілік туралы ұғымдармен  үйлесетін және оны жүзеге асыратын  адам.  Әр халықтың өзіндік  этномәдени ерекшеліктеріне қарай, олардың да өзіндік емдеу тәсілдері қалыптасады. Сондай ерекшелік құбылыстар қазақ халқындағы халықтық медицинада да орын алады. 
Народная медицина - это этнографический феномен. Народный целитель –это человек , который находится в гормоний с окружающими людьми, природными понятиями и явлениями.В зависимости от своихэтнокультурных особенностей у каждой наций есть свои варианты лечения. Подобные явления встречаются в народной медицине казахского этноса.
    Annotation: Traditional medicine is an ethnographic phenomenon. A folk healer is a person who is in harmony with other people, natural concepts and phenomena. Depending on their ethnic and cultural characteristics, each nation has its own treatment options. Similar phenomena are found in folk medicine of the Kazakh ethnos.

Сынықшылық – қазақ даласында кеңінен тараған дәстүрлі медицинаның  бірі. Мақала ауқымы ел арасындағы этнографиялық мәліметтер мен Кеңес дәуіріне дейін қазақ жерінде болған халық медицинасына көңіл бөлген зерттеушілер еңбектері негізінде баяндалады.

Қазақ халқында ілгеріде жаугершілік қақтығыстардың болуы, оның үстіне көшпенді өмір сүргендіктен, екінің бірінде сүйек сыну, буын шығу құбылыстары туылып тұрды. Осы ерекшелікке орай қазақтың өзіндік сынықшылық өнері дүниеге келіп , атадан балаға мирас болып, дәуір өте келе дамып отырған.
Қазақ халқының едәуір дамыған анатомиялық білімінде, сынықшылық тәжірибие өз  пайдасын көп тигізген. Сынықшылардың әңгімесіне қарағанда,  білек пен тізенің қос сүйектерден тұратынын, буындар сіңірлермен бекітілетінін, буын сыртында қалтасы, ішінде сұйығы болатынын, тізе буыны айқасқан сіңірлермен, жамбас буын ішкі шандырлармен бекітіледі. Сынық салуды олар алғашқыда малдың сүйегін салып үйрене бастаған. Кейбіреулері сынық салуды жақсы машықтанғандардың жанына еріп жүріп, солардан үйренген. 
Халық дәрігерлері сүйектің шыққаны мен сынуын орнына салуда да көзге түскен. Бұл туралы А.И.Левшин, А.Ягмин, Н.Зеланд, А.А.Алекторов, В.Ненцкий деректерінен кездестіруге болады [1, 21-б.].  Халық емшілерінің шыққан сүйекті салуға маманданғандарды оташы, сынықшы деп атаған [2, 149-б.].  Ел арасында сынық салатындар  емшіліктің басқа түрлеріне қарағанда жиі кездесетін. Әр түрлі ұрыс қақтығыстарда, ат шабыстарында және қазақ тұрмысына тән басқа да жағдайларда жарақаттану жиі кездесетіндіктен, сынықшылық ел арасында кеңінен таралды. Әрбір ауылдың өзінде жедел, алғашқы көмек көрсетуге дайын сынықшылар ел арасында кездеседі.   

Күнделікті өз тәжірибиелерінде  жарақаттың ашығын да, жабығын да көзімен көріп, қолымен ұстап сезіп салып жүрген сынықшылар, олардың қандай түрлері болатынын да айыра білген. Олардың жеке ерекшеліктеріне қарай дербес емдеу тәсілдерін тапқан. Сүйектердің, буындардың құрылысы мен сынығын, бірімен бірінің байланысын жақсы білген. 
Қазақ халқының едәуір дамыған анатомиялық білімінде, сынықшылық тәжірибие өз  пайдасын көп тигізген. Сынықшылардың әңгімесіне қарағанда,  білек пен тізенің қос сүйектерден тұратынын, буындар сіңірлермен бекітілетінін, буын сыртында қалтасы, ішінде сұйығы болатынын, тізе буыны айқасқан сіңірлермен, жамбас буын ішкі шандырлармен бекітіледі. Сынық салуды олар алғашқыда малдың сүйегін алып үйрене бастаған. Кейбіреулері сынық салуды жақсы машықтанғандардың жанына еріп жүріп, солардан үйренген [3].   

ХХ ғасырдың 50 жылдарында Түркістан қаласында тұратын А.Тоқсанбаев деген сынықшы, адамдардың сынығын, шыққан буынын салуды бастамас бұрын 18 жыл бойы үй хайуанаттарының   сынығын салып тәжірибе жасаған.  Сынықшылар қаны ағып  ашық жарақатпен  сынғанды салуды алдымен аққан қанды тоқтатудан бастаған. Ол үшін жарақаттың жоғарғы жағын жіппен байлап, жараны тұзды сумен жуып немесе ысытылған тоң  майды құйған. Сынған сүйектердің ішін біріне бірін сәйкес  келтіріп кірістіріп, сынықты орнына келтіруден бұрын  сынықшылар қолдарына қалың тоң май жағып алған. Содан кейін жараның айналасындағы сау жерден жараның үстіне қарай өте епті нәзік қимылмен ет пен  теріні сылап сипауды, яғни массажды бастайды.  Осылай етудің нәтижесінде олар  ауырғанды едеәуір азайтып,  еттің жиырылып қатайғанын босатады.  Сонымен бірге сынған  сүйектердің бағытын анықтайды. Осылай едәуір уақыт сылап сипаудан кейін ғана қолдың  ұшымен абайлап, сынған қол,  аяқтың үш жағынан жайлап созып, сүйекті орнына  келтіреді. Аяқ пен қолдың ұшынан тартып созуды сынған жердегі  бұдырлар түзелгенше жасаған. Осыдан кейін сау жақты жіңішке шыбықпен өлшеп, оны сынықты түзеген жақпен салыстырады. 
Ел ішінде сынықшы атанған травматолог дәрігерлердің  де өзіндік емдеу тәсілі бар.  Ел арасында әкелі балалы сынықшы, әрі травматолог атанған дәрігерлер бүгінде Түркістан қалалық емханасында жұмыс жасауда. Ол зақымданған жерді сипау арқылы, рентген аппаратына түсірмей ақ бірден нақты диагноз қоятындығы жергіліктің халықтың арасында айтылуда. Сондай сынықшы атанғандардың бірі  Азимова Анаргүлге бұл қасиет ата-баба қаны арқылы  берілген.  Бұл кәсіппен шұғылданғанына бүгінде 20 жыл болған.   Оның айтуынша, сынықтың түрлері: ашық сынық, жабық сынық,  ойнақ сынық, қырсық сынық, шығу сынық, еті ауырсыну сияқты түрлері бар.  Ашық сынық - өте күрделі сынық. Ал жабық сынық байқалмайтын сынық. Ойнақы сынық ол 1 – 4 жас аралығындағы жас балаларда көп кездеседі. Ал қырсық сынық үлкен кісілерде көп кездеседі [3].  Бұл сынық көпшілік қауымды қаламайды. Көпшілік көрсе ол асқынып кетеді. Шығу, еті ауыру деген қазіргі таңда көптеп кездеседі .  Сынықшылар түйенің  мойын жүнін, яғни шудасын  тұзды суға салып, әбден қайнатып,  дененің сынған, шыққан жеріне таңып, ісікті қайтарған. Бұл әдісті «сарботқа» жасау деп атаған [4, 156-б.]. 

Сынықшылар мен оташылар сынған жерді жансыздандырады. Ауыртпайтын дәрі дәрмектерді қолданбаған. Себебі сынықты түзеу үстінде  жарақаттанған адамның бет әлпетін, оған әсері мен сезімін, көңіл күйін біліп көріп отыру сынықшыға өте қажет. Егер апиын берсе жарақаттанғандар қалғып мүлгиді немесе  ұйықтап кетеді де, сынықшалар өздерінің  іс- әрекетінің  жарақаттанған адамға қалай әсер етіп жатқанын байқамай қалады. Олардың пікірінше,  сынық өз орнына сәтті салынса, сырқат жарақат азабынан тынышталып, жаны жәй таба бастағанндай болады. Олай болмаса, жарақаттанғандар қатты ауырып  қиналғаннан мазасы кетеді. Аласұрып, тіпті ұйқысы бұзылады. Сынған жерге қол тигізбеуге дейін жетеді. 
Ашық жарақаттану мен жабық жарақаттанудан пайда болған сынықты орнына келтірудің әдісі бірдей болған.  Мұнда орнына салынған сүйекті алдымен өте жұмсақ бөзбен, оның сыртын тағы да қалыңдап түйенің немесе қойдың жүнімен орап, содан кейін ғана ағаштан таңғыш қалақ салады да, орап байлап тастайды. Осыларды жасап болғаннан кейін ғана таңылған жерге қою шым шым  жылы тұзды суды құяды. Тұзды суды осылайша күніне  бірнеше рет, арасына үш төрт күн салып құяды. Сынықшылар бұлай жасаудың  себебін былай түсіндіреді: «шым-шым жылы тұзды су сынған  жердің ісінуін басуға көмектеседі,  тұзды су құйылған  жүн ұйысып,  сынған жердің қалпына  орай қатып қалады. Сондықтан сынған сүйектердің  ұштарын біріктіріп бекітеді.  Ашық сынықтың  үстіне жас ет пен  жас құйрық салып қояды, осыны бірнеше рет  қайталайды.  2-3 күн сайын ет пен майды жаңартып алмастырады.  Сөйтіп, жара біткенше оны жалғастырады.  Егер қуыс сүйек  сынған болса жоғарыда көрсетілгендей  жүнмен орап, ағаш қалыпты тек  сынықтың үстіне  салғанда ғана сүйектің екі басындағы буындарды ашық қалдырған.  Ал буын сүйектің  сынған жеріне тақау болса, онда ол бекітіледі» [5, 115-б.]. 

Сынықшылардың айтуына қарағанда, орнына түсірілген сынықтың бітіп, бекитін уақыты   сүйектің түріне қарай мына төмендегідей болады:

1. Білек, қол, саусақтардың бітуі – 15 – 25 күн;
2. Иық білегінің бітуі – 25 – 30 күн;

3. Жіліншік сынығының бітуі – 30 – 45 күн;

4. Жамбас сүйегінің бітуі – 60 – 70 күн;

Дегенмен де әр сынықшылар  әр түрлі  уақыттарды белгілеген. Сүйекті бекітіп орауды  жарақаттанған адам қанша жаста болса, соншы күн ұстау керек. Мысалы, жамбас сүйегі  сынған адамның жасы 25-те болса, бекітіп байлауды да сонша күн ұстау керек. Бұл халық медицинасындағы үрдіс қазіргі медицинада да қолданылады.  Содан кейін сынған аяқты  ақырын қозғай, шамалы салмақ түсіріп, балдаққа сүйеніп басып байқауға болады.  Еге жарақаттанған кісі 50-де болса, онда жүруді 50-60 күннен кейін бастайды.   Бұл ең аз уақыт. Сынықшылардың түсінігі бойынша,  сынған сүйектің бітуі әр түрлі кезеңнен өтеді.  Мұнда алдымен сынған жерде қан ұийды да, бірнеше күннен кейін ол сары суға айналады. Сары су 7 – 10 күн  шамасында қобланып шеміршекке айналып қата бастайды да, сүйектердің сынған ұшын жабыстырады. Олардың ойынша,  шеміршек тек бір жыл өткеннен кейін ғана  сүйекке айналады. Сынықшылардың бұндай пікірлері сынған сүйектің бітуі  туралы осы күнгі  дәлелге ешбір сәйкес келмейді [2]. 
Сынықшылар сынықты салып, оны орап бекіткеннен кейін сынған денені жарақаттанған  адамның ыңғайына қарай  ұстауды ұсынады,  оны мазаламауға тырысады. Сондықтан алғашқы қимыл мен  салмақ сынған аяқты  ауыртпайтындай болған кезде жүре бастау керек.  Сынықшылардың пікірінше,  сүйектің тезірек бітіп, жарақаттың тезірек жазылуына мертіккен кісінің өзі себепші болуы қажет. Әдетте, сынықша сүйекті  орнына салып,  оны бекіткен соң  7 – 8 күннен кейін сынықты байқап көреді.  Сынған сүйектің  тезірек және жақсы бітуі үшін  сыынқшылардың бәрі де   мертіккенге күшті – күшті ас ішуді, сынған жерді сылап сипап отыруды, қыздыруды сонымен  қоса мумиені ішуді де ұсынады.   Сыынқшылардың көбі сынқты  гипспен орап бекітуді ұнатпайды.  Олардың ойынша гипс қан қан айналысын нашарлатады, соның салдарынан буын қатаяды.  Гипстің салдарынан қол не аяқ семіп қалады. Алайда сынықшылардың бұл пікірлері  ғылыми дәлелдеуді қажет етеді. 
Егер сынған сүйек салынғаннан кейін  дұрыс бітпесе және оған  1 – 2 айдан аспаған болса, тәжірибиелі сынқшылар оны  қайтадан оны орнына келтіретін.  Сонымен қаатр ондай сынықты оншақты күнге дейін құйрықпен  ораған.  Өйткені қойдың құйрығы  сүйектің сынған ұштарын  жұмсартып, оның  қайтадан  өз орнына дұрыс келуіне  ммүкіндік жасайды.  Ол үшін дұрыс салынбаған сүйекті жайлап қаан  қолдың қырымен  ұрып салып, оны тағы да бұрынғыдай орап таңып, бекітіп тастайды. 
 Бірақ, сынықшылардың  осындай сынған сүйекті  орнына келтіру әдісі сүйекті қайта түзеп салудың қауіптілігі де бар екенін көрсетеді [5, 117-б.]. Дегенмен де бүгінде оңтүстік өңірде дәл осы әдіспен салатын сынықшылар бар және оны жергілікті халық өз тәжірибиесінде жасатқандығын да кездестірдік. Нәтижесінде емделушінің оң пікірін байқадық. 
Бірақ бұл әдіспен келіспейтін мәліметтер де бар.  Бірншіден, дұрыс бітпеген  сүйекті қайта сындырып салғанда, қатты ауырғаннан адам есінен танып, талып қалуы мүмкін.  Екіншіден, ондайда сүйек  майы түйіршектеніп бөлініп, ол қан тамырының ағысымен кетіп, дененің басқа  бір жеріндегі жіңішкелеу тамырын бітеп қоюы ықтимал [5, 117-б.]. Ал бұл түйіршіктер өмірге өте қауіпті.  Дұрыс салынбаған буын мен  сынықта жиналып қалатын сары су  және ісікті ертедегідей  шарбы маймен  немесе құйрық маймен орап емдеген. Сынықшылардың айтуынша малдың осындай майы сары суды сорып, буынның ішін тазартады.
Қазақтың кейбір оташылар мен сынықшыларының  жоғарыда айтылғандай емшілік, сынықшылық істегеніне  некен саяқ ел аралаған орыстың дәрігері тәнті болған.  «Кіші хирургиялық  әрекетті олардың  емшілігінің (дәрігерлерінің) көбі  жасай береді,  мұны мен өз  көзіммен көріп куә болдым», - деп жазды Г. Колосов [1, 24-б.]. 
Қорыта келгенде, қазақтың дәстүрлі этномедицинасындағы күрделі, әрі көп күшті қажет ететін, атадан балаға таралған халық медицинасының түрі – сынықшылық. Бүгінде қазақ ауылдарында кездесетін сынықшылар жергілікті жерлердегі дәрігерлік пункттердегі арнайы травматолог дәрігерлерден тәжірибиесі кем емес. Жергілікті халық арнайы сынықшылардың қолдауына ие болып,  басына сынықшылық іс түскенде оларға жүгініп отырады. Ел арасындағы сынықшылардың бойында өзіндік  дүниетанымы, білімі мен ілімі жатыр. 

